
ԱՄՓՈՓԱԹԵՐԹ

«ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՀԱՏՈՒԿ ԳԻՏԱՀԵՏԱԶՈՏԱԿԱՆ ԵՎ ՓՈՐՁԱԿՈՆՍՏՐՈՒԿՏՈՐԱԿԱՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՀԱՅՏԵՐԻ ՁԵՎԱՎՈՐՄԱՆ, ՖԻՆԱՆՍԱՎՈՐՄԱՆ ԵՎ ԿԱՏԱՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ Ներքին գործերի նախարարություն
	12.03.2025թ.

	
	43/6/63589-25

	Ի պատասխան Ձեր` 10․03․2025թ․-ի թիվ 01/17/1908-2025 գրության՝ ՀՀ ներքին գործերի նախարարությունում ուսումնասիրվել են «Ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման, ֆինանսավորման և կատարման կարգը հաստատելու մասին» և «Հայաստանի Հանրապետության կառավարության 2016 թվականի հոկտեմբերի 20-ի N 1083-Ն որոշման մեջ փոփոխություն կատարելու մասին» ՀՀ կառավարության որոշման նախագծերը, որոնց վերաբերյալ առաջարկություններ և առարկություններ չկան:
	

Ընդունվել է ի գիտություն


	2. ՀՀ Ազգային անվտանգության ծառայություն
	17.03․2025թ.

	
	11.322

	«Ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման, ֆինանսավորման և կատարման կարգը հաստատելու մասին» Կառավարության որոշման նախագծի հավելվածի 12-րդ կետում առաջարկվում է ՀՀ ազգային անվտանգության ծառայության համար սահմանել բացառություն և Կոմիտեին դիրքորոշում ուղարկելու ժամկետը նախատեսել 15 աշխատանքային օր։
	
Ընդունվել է 



	3. ՀՀ Պաշտպանության նախարարություն
	21.03.2025թ.

	
	ՊՆ/510/3361-2025

	 1. կարգի 3-րդ կետում հստակեցման կարիք ունի՝ ռազմական ազգային ստանդարտին համապատասխան կազմված ՏԱ և (կամ) ԳՀՓԿԱ ՄՏԱ (ՏՏԱ)-ն է ուղարկվում Ռազմարդյունաբերական կոմիտե (ՌԱԿ), թե վերոնշյալ փաստաթղթերն են ուղարկվում ՌԱԿ համապատասխան ստանդարտին (վերջինի դեպքում նշել ստանդարտը),	
	2. կարգի 13-րդ կետում առաջարկում ենք հստակեցնել, թե քանի օրվա ընթացքում են ԳՀՓԿԱ հայտերը ներկայացվում Ռազմատեխնիկական և գիտատեխնիկական խորհրդին,	
	3. կարգի 17-րդ կետը առաջարկությունների բառից հետո լրացնել և/կամ  մարտավարատեխնիկական առաջադրանքի բառերը,	
	4. կարգի 23-րդ կետում հստակեցման կարիք ունի համաձայն ազգային ռազմական ստանդարտների արտահայտությունը: Հաշվի առնելով այն հանգամանքը, որ կոնստրուկտորական կամ տեխնոլոգիական փաստաթղթերի մշակումը ԳՀՓԿ աշխատանքների կատարման մի մասն է, իսկ ներկայումս բավականին մեծ ծավալի ծառայություններ կամ  ապրանքների ձեռքբերում պատվիրվում են արտերկրներում, որոնք պահանջում են այլ ստանդարտներով կազմված փաստաթղթեր, հետևաբար առաջարկում ենք աշխատանքների կատարման պայմանները և փուլերի պահանջները կազմել ըստ ազգային ստանդարտների, իսկ մնացած աշխատանքների ձևակերպումները հստակեցնել տեխնիկական առաջադրանքներում, 	
	
5. կարգի 25-րդ կետից հանել  համաձայն ռազմական ազգային ստանդարտին բառերը, Պատվիրատուի բառից առաջ լրացնել Պետական բառը, ինչպես նաև  հանել նախօրոք ծանուցագիր տալու հնարավորությունը,	


	6. կարգի 26-րդ կետում ԳՀ և ՓԿ աշխատանքների դեպքում՝ բառերը հանել, քանի որ որոշման նախագիծը վերաբերում է հենց ԳՀՓԿ աշխատանքների իրականացմանը, փորձարկումների անցկացման մասը պետք չէ առանձնացնել, հաշվի առնելով այն, որ նշվածը փուլով նախատեսված աշխատանքների մաս է կազմում,	

	7. կարգի 28-րդ կետում ստորագրվում է բառերը փոխարինել հաստատվում է բառերով,	
8. կարգի 29-րդ կետում հստակեցման կարիք ունի, թե ում կողմից է տրված  եզրակացությունը,	
	Միաժամանակ, առաջարկում ենք հստակեցնել արդյոք ԳՀՓԿ աշխատանքների կատարման պայմանագրերում նշվելու է պատասխանատու կառույց, և աշխատանքների կատարման ընթացքում պայմանագրի հավելվածի մաս հանդիսացող տեխնիկական բնութագրերի կամ ժամկետների փոփոխության անհրաժեշտության դեպքում, որ պետական կառույցը ինչ գործառույթ է իրականացնում:
	
Ընդունվել է

Ընդունվել է

Ընդունվել է



Ընդունվել է



Ընդունվել է մասնակի
Նախօրոք ծանուցագիր տալու հնարավորությունը գործընթացը լավարկող մեխանիզմ է։


Ընդունվել է 


Ընդունվել է

Ընդունվել է
«Եզրակացություն» տերմինը դուրս է եկել նախագծից


	4. ՀՀ Պաշտպանության նախարարություն

	25.03.2025թ.

	
	ՊՆ/510/3446-2025

	Ի լրումն Պաշտպանության նախարարության 21.03.2025թ. N ՊՆ/510/3361-2025 գրության՝ հայտնում եմ, որ «Ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման, ֆինանսավորման և կատարման կարգը հաստատելու մասին» ՀՀ կառավարության որոշման նախագծի քննարկման արդյունքներով առաջարկում ենք՝
1․ կարգի 28-րդ կետում «3» թիվը փոխարինել «7» թվով,

2․ 27-րդ կետում «տրվում է» բառերից հետո լրացնել «առաջարկություններ և» բառերը,

3․ իսկ 33-րդ կետում «մարմնին» բառից հետո լրացնել «, որից հետո որոշվում է պատվիրատուին հանձնելու նպատակահարմարությունը (ժամանակավրեպության հանգամանքով պայմանավորված)» բառերը:
	





Ընդունվել է


Ընդունվել է

Չի ընդունվել
Յուրաքանչյուր դեպքում պայմանագրի արդյունքը ենթակա է հանձնման պատվիրատուին

	5. ՀՀ Կրթության, գիտության, մշակույթի և սպորտի նախարարություն
	04.04.2025թ.

	
	01/9․1․3/9987-2025

	Հայտնում եմ, որ «Ռազմական կարիքների համար հատուկ գիտահետազոտական  և փորձակոնստրուկտորական աշխատանքների իրականացման հայտերի ձևավորման, ֆինանսավորման և  կատարման կարգը հաստատելու մասին» և «Հայաստանի Հանրապետության կառավարության 2016 թվականի հոկտեմբերի 20-ի N 1083-Ն որոշման մեջ փոփոխություն կատարելու մասին» ՀՀ կառավարության որոշման նախագծերի վերաբերյալ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	


Ընդունվել է ի գիտություն


	6․ ՀՀ Ֆինանսների նախարարություն
	03/26-1/7765-2025

	
	15․04․2025թ․

	Ամփոփելով ՀՀ բարձր տեխնոլոգիական արդյունաբերության նախարարության 07/03/2025թ. թիվ 01/17/1908-2025 գրությամբ ներկայացված նախագծերի վերաբերյալ 28.03.2025թ. հեռավար եղանակով կայացած աշխատանքային քննարկման արդյունքները՝ առաջարկում ենք «Ռազմական կարիքների համար հատուկ գիտահետազոտական և  փորձակոնստրուկտորական աշխատանքների իրականացման հայտերի ձևավորման, ֆինանսավորման և  կատարման կարգը հաստատելու մասին» ՀՀ կառավարության որոշման նախագծում խմբագրել դրանով հաստատվող կարգի.
-22-րդ կետը՝ «օրենսդրությամբ» բառից առաջ լրացնելով «գնումների մասին Հայսատանի Հանրապետության» բառերը,
- 26-ից 29-րդ կետերով նախատեսվող հանձնաժողովի գործառույթներին վերաբերող կարգավորումներն այն տրամաբանությամբ, որ պարզ լինի հանձնաժողովի դերը և գործողությունները պայմանագրի արդյունքի ընդունման գործընթացում: Մասնավորապես  գործող կարգավորումների համաձայն՝ պայմանագրի արդյունքի ընդունման իրավասությունը վերապահված է պատվիրատուի պատասխանատու ստորաբաժանմանը: Այս համատեքստում անհրաժեշտ է հստակեցնել նաև, թե նշված հանձնաժողովի գործառույթները պատասխանատու ստորաբաժանմանը աջակցելու նպատակ ունեն, թե դրանք պարտադիր են լինելու վերջինիս համար պայմանագրի արդյունքի ընդունման գործընթացում,







-29-րդ կետում հստակեցնել թե 15 աշխատանքային օրվա ժամկետի հաշվարկը որ օրվանից է սկսվում իրականացվել:
Միաժամանակ առաջարկում ենք նախագծի ընդունումը հիմնավորող փաստաթղթում բացահայտել, թե կարգի 24-րդ և 32-րդ կետերով նախատեսված ֆինանսավորման և վճարման ինչ կարգեր են նախատեսվում սահմանել  պայմանագրով, որոնք առկա չեն, կամ տարբերվում են գործող կարգավորումներից, հակառակ դեպքում առաջարկում ենք կարգից հանել նշված կետերը՝ որպես ավելոդ դրույթներ:
	






Ընդունվել է


Չի ընդունվել
Հանձնաժողովն իրականացնում է պայմանագրի փուլի աշխատանքների և փորձարկումների արդյունքների ընդունում՝ համաձայն Ռազմարդյունաբերական համալիրի մասին ՀՀ օրենքի 14․1-րդ հոդվածի։
Այս աշխատաքները նույնական չեն պայմանագրի արդյունքի ընդունման հետ, որը պատասխանատու ստորաբաժանման իրավասությունն է։

Ընդունվել է

Ընդունվել է

	7․ ՀՀ արդարադատության նախարարություն
	/27․4/22908-2025

	
	23․05․2025

	 «Ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման, ֆինանսավորման և կատարման կարգը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
1. Նախագծի Հավելվածի 1-ին կետի համաձայն՝ «Սույն կարգով սահմանվում է գիտահետազոտական և (կամ)  փորձակոնստրուկտորական աշխատանքների (այսուհետ՝ ԳՀՓԿԱ) կատարման գործընթացը, ինչպես նաև կարգավորում են այդ գործընթացին առնչվող սուբյեկտների  հարաբերությունները:»։
Այս առումով հարկ ենք համարում նշել, որ նկատի ունենալով, որ Նախագծի նախաբանում հղում կատարած լիազորող նորմի համաձայն Հայաստանի Հանրապետության կառավարությունը հաստատում է ռազմական կարիքների համար հատուկ գիտահետազոտական և փորձակոնստրուկտորական աշխատանքների իրականացման հայտերի ձևավորման, ֆինանսավորման և կատարման կարգը՝ Հավելվածի 1-ին կետում «և (կամ)» շաղկապը անհրաժեշտ է փոխարինել «և» շաղկապով։ 
2. Հավելվածի 2-րդ կետի 3-րդ ենթակետում «Անհատ ձեռնարկատեր կամ իրավաբանական անձանց» բառերը առաջարկում ենք փոխարինել «Իրավաբանական անձանց կամ անհատ ձեռնարկատերերի» բառերով։ 
3. Հավելվածի 3-րդ կետում «ԳՀՓԿԱ ՄՏԱ(ՏՏԱ)» բառերը անհրաժեշտ է փոխարինել «ԳՀՓԿԱ ՄՏԱ(ՏՏԱ)-ները» բառերով, իսկ 5-րդ կետում «ՏԱ, ՄՏԱ(ՏՏԱ)» բառերը՝ «ՏԱ, ՄՏԱ(ՏՏԱ)-ների» բառերով։
4. Հավելվածի 4-րդ կետում «ՀՀ Կառավարության 8 սեպտեմբերի 2016 թվականի  N 920-Ն որոշմամբ» բառերը անհրաժեշտ է փոխարինել «ՀՀ Կառավարության 2016 թվականի սեպտեմբերի 8-ի N 920-Ն որոշմամբ» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, համաձայն որի՝ «Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:»։
Սույն դիտողությունը վերաբերում է նաև Հավելվածի 18-րդ կետին։
5. Հավելվածի 6-րդ կետի համաձայն՝ «Այն դեպքում, երբ Հայտատուն հայտի հետ ներկայացրել է նաև լավարկման առաջարկություն, Կոմիտեն 3 աշխատանքային օրվա ընթացքում դրանք ուղարկում է ՏԱ, ՄՏԱ ներկայացրած պետական կառավարման համակարգի մարմնի համաձայնեցմանը։»։
Այս առումով գտնում ենք, որ հստակեցման կարիք ունի, թե ինչ է իրենից ներկայացնում «լավարկման առաջարկությունը» և ինչ բովանդակություն կարող է այն ունենալ։
	6. Հավելվածի 10-րդ կետի համաձայն՝ «Հայտատուն ԳՀՓԿԱ հայտին կից Կոմիտեին ներկայացնում է՝
1)	Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալության պետական միասնական գրանցամատյանից քաղվածք և իրենց հետ փոխկապակցված անձանց վերաբերյալ (առկայության դեպքում) տեղեկատվություն(…):
Այս առումով առաջարկում ենք 10-րդ կետի 1-ին ենթակետը շարադրել հետևյալ խմբագրությամբ՝
«1) Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալության պետական միասնական գրանցամատյանից քաղվածք,
2) առկայության դեպքում՝ տեղեկություններ իր հետ փոխկապակցված իրավաբանական, ինչպես նաև անհատ ձեռնարկատեր ֆիզիկական անձանց վերաբերյալ՝ ներկայացնելով  իրավաբանական, ինչպես նաև անհատ ձեռնարկատեր ֆիզիկական անձանց պետական միասնական գրանցամատյանից քաղվածքներ,
3) առկայության դեպքում՝ տեղեկություններ իր հետ փոխկապակցված ֆիզիկական անձանց վերաբերյալ՝ ներկայացնելով փոխկապակցվածությունը հավաստող փաստաթղթեր։»։
	7. Հավելվածի 11-րդ կետի համաձայն՝ «Կոմիտեն 10 աշխատանքային օրվա ընթացքում ուսումնասիրում է հայտերը  և անհրաժեշտության դեպքում առաջարկություններով հետ է ուղարկում Հայտատուին լրամշակման և կրկին ներկայացնելու համար, կամ
1)	հայտերը թերի լինելու դեպքում վերադարձնում է Հայտատուին՝ 3 աշխատանքային օրվա ընթացքում թերությունները շտկելու և կրկին ներկայացնելու համար: (…)»։
Հարկ է նկատի ունենալ, որ 11-րդ կետի 1-ին ենթակետը բովանդակային առումով կրկնում է 11-րդ կետում նշվածը, ուստի գտնում ենք, որ սույն կետը վերանայման և վերախմբագրման կարիք ունի։
8. Հավելվածի Ձև 2-ում անհրաժեշտ է բացահայտել «TRL» հապավման նշանակությունը՝ գրելով հայերեն տառադարձությամբ՝ նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները, համաձայն որի՝ «Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:»։

